
____ _______________ 2014 թիվ ____-Ն
Հայաստանի Հանրապետության կառա​վարության 2011 թվականի օգոստոսի 4-ի թիվ 1119-Ն որոշման մեջ փոփոխություններ կատա​րելու մասին

Հիմք ընդունելով «Ավելացված արժեքի հարկի մասին» Հայաստանի Հանրապետության օրենքի 6.1-ին հոդվածի առաջին մասի 3-րդ պարբերությունը՝ Հայաս​տանի Հանրապետության կառա​վա​րու​թյունը որոշում է.

1. Հայաստանի Հանրապետության կառա​վարության 2011 թվականի օգոստոսի 4-ի «Ժամա​նակավոր ներմուծում» և «Ժամանակավոր արտահանում» մաքսային ռեժիմներով ներ​մուծ​​ված (արտահանված) ապրանքների նկատմամբ կիրառված համապատասխան մաք​սային ռեժիմի ժամկետների երկարաձգման նպատակով կազմակերպությունների ու անհատ ձեռնար​կատերերի ընտրության և ժամկետների երկարաձգման, 300 միլիոն դրամը գերա​զան​ցող ապրանք​ների ներմուծման դեպքում մաքսային մարմինների կողմից հաշվարկված ավելաց​​ված արժեքի հարկի գումարների վճարման ժամկետի հետաձգման նպատակով կազ​մա​կերպու​թյուն​ների ու անհատ ձեռնարկատերերի ընտրության կարգերը հաստատելու և Հայաս​​տանի Հան​րապետության կառավարության 2005 թվականի նոյեմբերի 9-ի թիվ 1934-Ն որոշ​ման մեջ փոփո​խություններ կատարելու և Հայաստանի Հանրապետության կառա​վա​րու​թյան 2009 թվա​կանի ապրիլի 30-ի թիվ 600-Ն որոշումն ուժը կորցրած ճանաչելու մասին» թիվ 1119-Ն որոշման վեր​նագրում, 1-ին կետի 2-րդ ենթակետում, թիվ 2 հավել​վածի վեր​նագ​րում և 1-ին կետում «300» թիվը փոխարինել «200» թվով.
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հայաստանի Հանարապետության 

                     վարչապետ                                                                                Տ.Սարգսյան

Հիմնավորում
«Հայաստանի Հանրապետության կառա​վարության 2011 թվականի օգոստոսի 4-ի թիվ 1119-Ն որոշման մեջ փոփոխություններ կատա​րելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը. Նախագծի ներկայացումը բխում է 2013 թվականի նոյեմբերի 12-ին ՀՀ Ազգային Ժողովի կողմից ընդունված՝ «Ավելացված արժեքի հարկի մասին» Հայաստանի Հանրապետության օրենքում փոփո​​խու​թյուն կատարելու մասին» ՀՀ ՀՕ-110-Ն օրենքի կի​րար​​​​​կումն ապահովելու անհրաժեշտությունից:
2. Կարգավորման հարաբերությունների ներկա վիճակը և առկա խնդիրները. «Ավելացված արժեքի հարկի մասին» Հայաստանի Հանրապետության օրենքում փոփո​​խու​թյուն կատարելու մասին» ՀՀ օրենքի համաձայն, օրենքի 6.1-րդ հոդվածով նախատեսված՝ ՀՀ կառա​վարու​թյան որոշմամբ ընտրված կազ​մա​կեր​պու​թյուն​ների և անհատ ձեռնարկատերերի կողմից ներդրումային ծրագրերի շրջանակ​նե​րում ներ​մուծվող ապրանքների 300 մլն դրամ արժեքային սահմանաչափը, որը կիրառվում է մաքսային մարմինների կողմից հաշվարկված ԱԱՀ-ի գումար​ների վճարման ժամկետի հետաձգման նպատակով, 2014 թվականի հունվարի 1-ից փոխարինվել է 200 մլն դրամով:
Հաշվի առնելով վերոգրյալը՝ անհրաժեշտություն է առաջացել «Ավելացված արժեքի հարկի մասին» ՀՀ օրենքի 6.1-րդ հոդվածի վերոնշյալ դրույթի կրարկումն ապահովող՝ Հայաս​տանի Հանրապետության կառա​վարության 2011 թվականի օգոստոսի 4-ի թիվ 1119-Ն որոշման մեջ կատարել համա​պատասխան փոփոխություններ: 
3. Կարգավորման առարկան. Նախագծի կարգավորման առարկան «Ավելացված արժեքի հարկի մասին» ՀՀ օրենքի 6.1-րդ հոդվածով նախատեսված՝ ՀՀ կառավարության որոշ​մամբ ընտրված կազ​մա​կեր​պու​թյուն​ների և անհատ ձեռնարկատերերի կողմից ներդրու​մային ծրագրերի շրջանակ​նե​րում ներ​մուծվող ապրանքների արժեքային սահմանաչափն է: 
4. Իրավական ակտի ընդունման արդյունքում ակնկալվող արդյունքը. Նախագծի ընդուն​​​ման արդ​յուն​քում ակնկալվում է Հայաս​տանի Հանրապետու​թյան կառա​վարության 2011 թվականի օգոստոսի 4-ի թիվ 1119-Ն որոշումը համապատասխանեցնել «Ավե​լացված արժեքի հարկի մասին» ՀՀ օրենքի գործող դրույթներին:  

Տեղեկանք

«Հայաստանի Հանրապետության կառա​վարության 2011 թվականի օգոստոսի 4-ի թիվ 1119-Ն որոշման մեջ փոփոխություններ կատա​րելու մասին» ՀՀ կառավարության որոշման նախագծի վերաբերյալ
«Հայաստանի Հանրապետության կառա​վարության 2011 թվականի օգոստոսի 4-ի թիվ 1119-Ն որոշման մեջ փոփոխություններ կատա​րելու մասին» ՀՀ կառավա​րու​թյան որոշման նախագծի ընդուն​մամբ այլ իրավական ակտերի ընդունման անհրա​ժեշ​տու​թյուն չի առաջանում:

Եզրակացություն

«Հայաստանի Հանրապետության կառա​վարության 2011 թվականի օգոստոսի 4-ի թիվ 1119-Ն որոշման մեջ փոփոխություններ կատա​րելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման 

մասին

«Հայաստանի Հանրապետության կառա​վարության 2011 թվականի օգոստոսի 4-ի թիվ 1119-Ն որոշման մեջ փոփոխություններ կատա​րելու մասին» ՀՀ կառա​վա​րու​թյան որոշման նախագծի ընդուն​մամբ պետական բյուջեի եկամուտների նվազեցում կամ ծախսերի ավելացում չի ակնկալվում: 
ԱՄՓՈՓԱԹԵՐԹ
«Հայաստանի Հանրապետության կառա​վարության 2011 թվականի օգոստոսի 4-ի թիվ 1119-Ն որոշման մեջ փոփոխություններ կատա​րելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էկոնոմիկայի նախարարություն

20.02.2014թ.

թիվ 01/11.1/892-14
	Դիտողություններ և առաջարկություններ չկան: 
	
	

	ՀՀ կառավարությանն առընթեր պետական եկամուտների կոմիտե

24.02.2013թ.

թիվ 02/3-4/2016-14
	Դիտողություններ և առաջարկություններ չկան:
	
	

















